
დღეს ნატოს გენერალური მდივანი ფოგ რასმუსენი ვიზიტით საქართველოში ჩამოვიდა.
დღეს ვიზიტის ფარგლებში ნატოს გენერალურ მდივანს საქართველოს პრემიერ-მინისტრ
ბიძინა ივანიშვილთან შეხვედრა ჰქონდა. შეხვედრის შემდეგ მათ პრესკონფერენცია
ჩაატარეს. რასმუსენმა საქართველოში მომხდარ მოვლენებზე კომენტარი გააკეთა: "ჩვენ
დღეს და ხვალ გვექნება იმის საშუალება, რომ შევაფასოთ ის, თუ რა დონეზე იმყოფება
საქართველო და მისი წინსვლა. ჩვენი საერთო მიზანი არის ის, რომ საქართველო მთლიანად
დაინტეგრირდეს ევროატლანტიკურ სივრცეში. თუ საქართველო აუცილებელ მოთხოვნებს
დააკმაყოფილებს, ეს ქვეყანა აუცილებლად გახდება ნატოს წევრი".
რასმუსენმა ჟურნალისტებთან ინტერვიუს დროს ოქტომბრის საპრეზიდენტო არჩევნებზეც
გააკეთა კომენტარი: "იმედი მაქვს, რომ ამ წლის საპრეზიდენტო არჩევნები უმაღლესი
სტანდარტების შესაბამისად ჩატარდება. ეს საქართველოს დემოკრატიზებისთვის ძალიან
მნიშვნელოვანია და ეს საქართველოს საერთაშორისო როლის გაზრდაში გადამწყვეტ
მნიშვნელობას ატარებს. ჩვენ გპირდებით, რომ ამ გზაზე ნატო ყოველთვის თქვენს გვერდით
იქნება".

